
ᐁᑲᐧ ᐅᒪ ᐊᐦᑭᐠ ᑲᑕᔑᓇᓇᑲᒋᒋᑲᓂᐊᐧᐠ ᑕᐱᐡᑯᐨ ᑕᔑᑫᐃᐧᐣ ᐅᒋᒋᓴᓂᐊᐧᐠ ᒥᑲᓇ ᑲᐃᐧᐃᔑᐱᒪᑕᒧᐠ 
ᒥᔑᐣ ᓴᑲᐦᐃᑲᓂᐣ ᒥᓇ ᓯᐱᐣ ᐊᔭᐊᐧᓄᐣ. ᐁᑲᐧ ᐅᑫᐧᓂᐊᐧᐣ ᓴᑲᐦᐃᑲᓂᐣ ᒥᓇ ᓯᐱᐣ ᒪᐊᐧᐨ 
ᑭᒋᓀᐣᑕᑲᐧᓄᐣ ᑭᓄᔐᐠ ᑲᑕᔑᐱᒪᑎᓯᐊᐧᐨ, ᒥᓇ ᑲᑕᔑᐃᐧᓯᓂᐊᐧᐨ ᐁᑲᐧ ᑲᑕᔑᓂᑕᐃᐧᑭᐦᐃᑐᐊᐧᐨ. 
ᐁᑲᐧ ᓂᓇᓇᑲᒋᒋᑫᐃᐧᓂᓇᐣ ᐅᑭᓇᓇᑲᒋᔭᐣ ᑭᓄᔐᐣ ᒥᓇ ᑲᑕᔑᑫᐊᐧᐨ ᐊᐦᐃᐠ ᐅᑕ ᒥᑲᓇᐠ 
ᑲᐅᒋᐯᔑᓇᑲᐧᓂᓂᐠ, ᐁᑲᐧ ᐅᒪ ᓀᑫ 2.5 ᑎᐸᐦᐊᑲᐣ ᑲᐃᐧᐃᔑᐱᒪᑕᒧᐠ; ᐁᑲᐧ ᐃᔑᓂᑲᑌ 
ᐅᒪ ᓀᑫᑲᒥᐠ ᓇᓇᑲᒋᒋᑫᐃᐧᐣ. ᐁᑲᐧ ᐃᒪ ᑫᐅᒋᐊᓱᑕᒧᐠ ᓂᐦᐱᑲᐠ ᒥᑲᓇ, ᒪᐊᐧᐨ ᒥᐡᑕᐦᐃ ᐱᑯ 
ᑭᓇᓇᑲᒋᒋᑲᓂᐊᐧᐣ. ᐁᑲᐧ ᐅᑫᐧᓂᐊᐧᐣ ᑲᑭᓇᓇᑲᒋᒋᑲᑌᑭᐣ ᐊᓫᐸᓂ ᐱᓯ ᑲᐃᔑᐱᒥᒋᐊᐧᐠ, ᐁᑲᐧ 
ᒥᓇ ᑭᑕᒋᐊᐧᓂᐠ ᐊᓫᐸᓂ ᒪᑯᑭᐸᑕᐣ, ᒥᓇ ᓂᓴᒋᐊᐧᐣ ᐅᑯᑭ, ᐁᑲᐧ ᑭᑕᒋᐊᐧᓂᐠ ᐊᓫᐸᓂ ᒪᐡᐊᐧᐱᐠ 
ᑲᐃᔑᐱᒥᒋᐊᐧᐠ.

ᑭᓄᔐ ᐁᑲᐧ ᑭᓄᔐᐠ ᑲᑕᔑᑫᐊᐧᐨ 
ᐸᔭᑌ ᐃᔑᑮᔘᐏᐣ ᒪᒪᐤ ᑎᐸᒋᒧᐏᐣ
ᐁᑮᐅᔑᐲᐦᐃᑲᑌᐠ ᑲᒐᑯᓯᐨ ᑮᓯᐢ 2026

ᐁᑲᐧ ᐊᓂᔑᓇᐯᐠ ᐅᑎᑭᑐᐃᐧᓂᐊᐧ ᑲᑭᒥᓂᑯᔭᐠ, ᒥᓇ ᑯᑕᑭᔭᐠ ᐊᐃᐧᔭᐠ ᒥᓇ ᐅᑭᒪᐃᐧ ᐊᓄᑭᓇᑲᓇᐠ ᐁᑲᐧ ᓇᓇᑲ ᐊᐃᐧᔭᐠ, ᒪᒪᐤ 
ᓂᑯᑕᐧᓴᐧᔦᑯᓇᑯᓯᐊᐧᐠ ᑭᓄᔐᐠ ᑲᑭᒋᓀᐣᑕᑯᓯᐊᐧᐨ ᐅᐁᐧ ᑕᔑᑫᐃᐧᐣ ᒥᑲᓇ ᑲᐱᒥᓇᓇᑲᒋᒋᑲᑌᐠ; ᐁᑲᐧ ᐅᑫᐧᓂᐊᐧᐠ ᑫᒋᓇᐨ ᑲᐧᔭᐠ 
‘ᒋᓇᓇᑲᒋᔭᑲᓄᐊᐧᐨ’. ᐁᑲᐧ ᐅᑫᐧᓂᐊᐧᐠ ᑭᓄᔐᐠ:

•	 ᓇᒣᐦ

•	 ᐅᑲᐢ

•	 ᒪᔕᒣᑯᐢ

•	 ᓇᐧᐊᐧᐯ

•	 ᐊᑎᑲᒣᐠ

•	 ᒥᐦᔕᐡ

ᐁᑲᐧ ᐅᑫᐧᓂᐊᐧᐠ ᑲᑯᑕᐧᓴᐧᔦᑯᓇᑯᓯᐊᐧᐨ ᑭᓄᔐᐠ ᐊᔕᔾ 
ᑭᒪᐊᐧᑐᓯᓇᐦᐊᐧᑲᓄᐊᐧᐠ ᒥᓇ ᐁᑭᒥᑲᐊᐧᑲᓄᐊᐧᐨ ᑯᑕᑭᔭᐣ ᐅᑫᐧᓂᐊᐧᐣ 
ᓇᓇᑲᒋᒋᑫᐃᐧᓇᐣ ᑲᑭᑐᒋᑲᑌᑭᐸᓂᐣ ᐅᒪ ᐊᐦᑭᑲᐠ (ᑐᑲᐣ, 
ᑲᑭᑕᓇᓄᑭᓇᓂᐊᐧᐠ, ᒥᓇ ᐅᒪ ᓇᓇᑲᒋᒋᑫᐃᐧᓂᐠ ᐁᑲᐧ ᐅᒪ ᓀᑫᑲᒥᐠ 
ᓇᓇᑲᒋᒋᑫᐃᐧᓂᐠ).

ᓂᐦᐱ – ᑭᓄᔐ ᐁᑲᐧ ᑭᓄᔐᐠ ᑲᑕᔑᑫᐊᐧᐨ

ᒣᑲᐧᐨ ᐃᔑᓭᐃᐧᓇᐣ
ᐁᑲᐧ 91 ᓂᑭᓇᓇᑲᒋᑐᒥᓇᐣ ᑲᐅᒋᐊᓱᐢᑲᓂᐊᐧᐠ ᓂᐦᐱᑲᐠ ᐅᒪ 
ᓇᓇᑲᒋᒋᑫᐃᐧᓂᐠ. ᐁᑲᐧ ᐅᑫᐧᓂᐊᐧᐣ ᓴᑯᓱ ᑲᑕᓯᑭᐣ ᐊᓱᐢᑲᐃᐧᓇᐣ ᒪᐊᐧᐨ 
ᒥᓴᐊᐧᐣ, ᑐᑲᐣ ᐊᓫᐸᓂ, ᐊᐧᐸᓯ, ᑐᓭᔾ ᐁᑲᐧ ᐅᑯᑭ ᓯᐱᐣ. ᐁᑲᐧ ᐅᒪ ᐊᓂᔑᓇᐯᐠ 
ᑲᐅᒋᐊᐧᐨ ᐅᐃᐧᑕᓇᐊᐧ ᐅᑯᑭ ᐁᑲᐧ ᐊᓫᐸᓂ ᓯᐱᐣ ᐁᑲᐧ ᑫᕑᐃ ᓯᐱᐡ, ᒪᐊᐧᐨ 
ᒥᐡᑕᐦᐃ ᐊᓂᔑᓇᐯᐃᐧ ᑫᑯᓇᐣ ᐁᑭᐱᑐᒋᑲᑌᑭᐣ. ᐁᑲᐧ ᐊᓂᔑᓇᐯᐃᐧ 
ᑭᑫᐣᑕᒪᐃᐧᐣ ᐃᐧᒋᑫᒪᑲᐣ ᐅᐁᐧ ᐊᓫᐸᓂ ᓯᐱ ᒪᐊᐧᐨ ᒥᐡᑕᐦᐃ ᑭᓄᔐᐠ 
ᐁᔭᒪᓂᔭᐊᐧᐨ ᑐᑲᐣ ᓇᒣᐦ, ᐅᑲᐢ ᐁᑲᐧ ᒪᔕᒣᑯᐢ, ᐁᑲᐧ ᐃᐧᐣ ᐅᒪ ᑐᓯ ᓯᐱᐠ 
ᐁᐦᐊᐠ ᐊᒪᓂᔭᐊᐧᐠ ᒪᔕᒣᑯᓴᐠ ᐁᑲᐧ ᓇᐧᐊᐧᐯ.

ᐁᑲᐧ ᒣᑲᐧᐨ ᑲᐱᒥᓇᓇᑲᒋᒋᑲᓂᐊᐧᐠ ᑭᒥᑭᑲᑌᐊᐧᐣ ᐅᑫᐧᓂᐊᐧᐠ 
ᑲᑯᑕᐧᓴᐧᔦᑯᓇᑯᓯᐊᐧᐨ ᑭᓄᔐᐠ (ᓇᒣᐦ, ᐊᑎᑲᒣᐠ, ᒪᔕᒣᑯᐢ, ᐅᑲᐢ, ᓇᐧᐊᐧᐯ, ᐁᑲᐧ 
ᒥᔕᐡᐦ ᐁᑭᒥᑲᐊᐧᑲᓄᐊᐧᐨ ᑫᓫᐃ ᑭᕑᐃᐠ ᐁᑲᐧ ᐊᓫᐸᓂ, ᐅᑯᑭ ᐁᑲᐧ ᑐᓭᔾ ᓯᐱᐣ. 

ᐁᑲᐧ ᐅᒪ ᑲᑭᓇᓇᑲᒋᒋᑲᓂᐊᐧᐠ ᒥᔑᓇᑎᓄᐣ ᓴᑲᐦᐃᑲᓂᐣ ᒥᓇ ᓯᐱᐣ ᑭᓄᔐᐠ 
ᑲᑕᔑᑫᐊᐧᐨ. ᐁᑲᐧ ᒪᒪᐤ 37 ᑲᐱᒪᑕᑭᐣ ᐅᑐᒋᐃᐧᒋᐦᐃᑯᓇᐊᐧ, ᐁᐦᐊᐠ ᑲᔦ 
ᑲᑯᑕᐧᓴᐧᔦᑯᓇᑯᓯᐊᐧᐨ ᑭᓄᔐᐠ ᑲᐊᓂᒧᒪᑲᓄᐊᐧᐨ. ᐁᑲᐧ ᒪᐊᐧᐨ ᑲᐃᔑᒪᑭᑲᒪᐠ 
ᑲᐯ ᑲᐱᒥᔭᑭᐊᐧᓂᓂᐠ ᐅᒪ ᑭᓄᔐᐠ ᑕᔑᑫᐊᐧᐠ, ᒥᓇ ᐃᔑᐊᒪᓂᔭᐊᐧᐠ, 
ᒥᓇ ᐁᑕᓇᒋᑫᐊᐧᐨ, ᐁᑲᐧ ᑲᐱᐳᓂᓂᐠ ᑲᔦ ᐅᒪ ᑕᓇᒋᑫᐊᐧᐠ. ᐁᑲᐧ ᒪᐊᐧᐨ 
ᑲᐃᔑᐊᑲᓴᑲᒥᐠ ᒥᓇ ᑲᐃᔑᑕᐸᓴᑲᒥᐠ ᓇᐱᐨ ᓂᑕᔭᑲᐧᑎᓄᐣ ᒣᑲᐧᐨ ᑲᐱᐳᐠ, 
ᐊᒥᐁᐧ ᐊᐱᐣ ᐁᑲ ᑭᓄᔐᐠ ᐅᐁᐧᓂ ᐁᑭᐊᐸᒋᑐᐊᐧᐨ. ᐁᑲᐧ ᓴᑯᐨ, ᐅᐁᐧ, ᑲᐧᔭᐠ 
ᐊᒪᓂᔭᐊᐧᑫᐊᐧᐠ ᒥᓇ ᐁᐅᑕᒋᑫᐊᐧᐨ ᒣᑲᐧᐨ ᑲᔭᑭᐊᐧᓂᓂᐠ, ᑌᐯᐤ ᐅᑕ ᒣᑲᐧᐨ 
ᑲᓯᑲᐧᓂᓂᐠ ᓇᐣᑕ ᑲᐃᐡᑲᐧ ᓯᑲᐧᓂᓂᐠ ᒣᑲᐧᐨ ᑲᑭᓇ ᑫᑯᓇᐣ ᑲᓂᑭᑌᑭᐣ. 

ᐁᑲᐧ ᐅᒪ ᓯᐱᓴᐣ ᑲᐃᔑᑭᔑᒋᐊᐧᑭᐣ ᐊᐦᐃ ᑲᑕᑲᐧᐠ ᓀᑲ ᒥᓇ ᐊᓯᓂᓴᐠ 
ᐅᐃᐧᒋᐦᐃᑯᓇᐊᐧ ᐅᒪ ᒋᑕᔑᐃᔭᒪᓂᔭᐊᐧᐨ ᑐᑲᐣ ᒪᔕᒣᑯᓴᐠ ᐁᑲᐧ ᑲᓯᑲᐧᓂᓂᐠ 
ᐁᐦᐊᐠ ᓇᒣᐦᐱᓇᐠ. ᐁᑲᐧ ᐃᒪ ᓇᐊᐧᐨ ᑲᐃᔑᑭᒋᐱᒥᒋᐊᐧᐠ ᐁᐦᐊᐠ ᓇᒣᐦᑯᓴᐠ. 
ᐁᑲᐧ ᓴᑲᐦᐃᑲᓂᐣ ᑐᑲᐣ ᐯᔾᔑᐣᐢ ᓴᑲᐦᐃᑲᐣ ᑫᒋᓇᐨ ᐅᒪ ᑲᔦ ᑕᑲᐧᓂᓂ 
ᑲᐃᔑᐃᔭᒪᓂᔭᐊᐧᐨ ᑭᓄᔐᐠ ᑐᑲᐣ ᐅᐊᐧᐁᐧ ᐅᑲᐢ ᑲᐃᓇᑲᓄᐨ.

ᑭᓄᔐᐠ ᑲᑕᔑᑫᐊᐧᐨ
ᐁᑲᐧ ᒪᒪᐤ 64 ᑕᓯᓄᐣ ᐅᑫᐧᓂᐊᐧᐣ ᐊᓱᐢᑲᐃᐧᓇᐣ ᐅᒪ ᑲᑕᓇᓄᑭᓇᓂᐊᐧᐠ 
ᑐᑲᐣ ᐃᒪ ᓂᐦᐱᑲᐠ ᐅᑫᐧᓂᐊᐧᐠ ᑭᓄᔐᐠ ᑲᑕᓀᓂᒪᑲᓄᐊᐧᐨ ᒥᓇ 2 ᑎᐸᐦᐊᑲᐣ 
ᑲᔭᐱᓯᓇᑲᐧᓂᓂᐠ ᐃᒪ ᓴᓇᐦᐃᑲᓂᐠ. ᐁᑲᐧ ᐅᐁᐧ ᑭᓄᔐᐃᐧ ᓇᓇᑲᒋᒋᑫᐃᐧᐣ ᐊᐦᐃᐠ 
ᑭᐅᑎᓂᑲᑌ ᐱᐅᑕᓇᐠ ᓇᓇᑲᒋᒋᑫᐃᐧᓇᐣ. ᐁᑲᐧ ᒥᔑᓇᑎᓄᐣ ᐅᑫᐧᓂᐊᐧᐣ 
ᓴᑲᐦᐃᑲᓂᐣ ᒥᓇ ᑲᔭᑲᓴᑲᒥᑭᐣ ᐅᑫᐧᓂᐊᐧᐣ ᓯᐱᓴᐣ ᑭᓄᔐᐠ ᑲᑕᔑᑫᐊᐧᐨ. ᐁᑲᐧ 
ᑭᐡᐱᐣ ᐁᑲ ᒪᐊᐧᑐᓂᑫᐃᐧᓇᐣ ᐁᑕᑲᐧᑭᐣ, ᑫᒋᓇᐨ ᐅᒪ ᑭᓄᔐᐠ ᐊᔭᑐᑫᐧᓇᐠ. 
ᒣᑲᐧᐨ ᑲᑭᐱᒥ ᓇᓇᑲᒋᒋᑲᓂᐊᐧᐠ, ᑭᓄᔐᐠ 16 ᓇᓇᑲᒋᒋᑫᐃᐧᓇᐣ ᑭᒥᑲᐊᐧᑲᓄᐊᐧᐠ 
ᒪᒪᐤ 64 ᑲᑕᓯᑭᐣ.

ᑲᑕᔑᐅᔑᒋᑲᑌᐠ ᑫᑕᔑᒥᑯᓑᑲᒋᒋᑲᓂᐘᐠ: 
ᑫᑕᔒᓯᓭᐠ ᒥᑯᓑᑲᒋᒋᑫᐏᐣ ᒣᑿᐨ ᐅᔑᒋᑲᑌᐠ

ᑫᑕᔑᓇᑲᒋᒋᑲᓂᐘᐠ: ᑫᑕᔑ ᒦᑯᓑᑭᑫᒪᑲᐠ 
ᐃᐍ ᒦᑲᓇᐣ ᑲᑕᔑ ᐅᔑᒋᑲᑌᐠ

ᑌᑎᐸᐦᐃ ᓇᑲᒋᒋᑫᐏᐣ: ᐃᓀᑫᐦᐃ 
ᑫᑕᔑᓇᑲᒋᒋᑲᓂᐘᐠ ᑌᑎᐸᐦᐃ.

ᐁᑯᓀᐣ ᐃᐍ ...

ᓂᐦᐱ – ᑭᓄᔐ ᐁᑲᐧ ᑭᓄᔐᐠ ᑲᑕᔑᑫᐊᐧᐨ

ᑲᔦᐱᑯ ᐊᐧᓇᒋᑫᐃᐧᓇᐣ ᐁᑲᐧ ᒥᓇ ᐅᓇᒋᑫᐃᐧᓇᐣ
ᐅᔑᒋᑲᑌᐠ ᒦᓇ ᑭᓊᐣᓑ ᐊᐸᒋᒋᑲᑌᐠ ᐃᐍ ᑕᔒᑫᐏᐣ ᒦᑲᓇ ᑕᐃᓯᓭ ᒋᐘᓇᒋᑫᒪᑲᐠ ᐃᒪᓀᑫ ᑮᑰᐣᓴᐠ ᒦᓇ ᑮᑰᐣᓴᐠ ᑲᑕᔒᐏᑐᐘᐨ. 
ᐃᐍ ᐅᒪ ᓇᐣᔑᔦᐦᐃ ᐑᐣᒋᑫᒪᑲᐣ ᐃᓂᐍᓂᐘᐣ ᑲᐃᓀᐣᒋᑲᑌᐠ ᑫᐃᓯᓭᑭᐣ ᒦᓇ ᑫᐃᔑᒪᒦᓄᒋᑲᓂᐘᐠ ᑫᐃᓇᒋᑲᑌᑭᐣ ᒋᑕᐸᓯᓂᑲᑌᐠ 
ᐃᓂᐍᓂᐘᐣ ᑫᒪᐣᓯᓭᐦᐃᐍᒪᑲᑭᐣ ᐅᐣᒋ ᑕᔒᑫᐏᐣ ᒦᑲᓇ.

ᐁᑲᐧ ᒥᑲᓇᓂᐊᐧᐠ ᒥᓇ ᐊᓄᑭᓇᓂᐊᐧᐠ ᑫᒋᓇᐨ 
ᑕᐊᐧᓇᒋᑲᑌᓂ ᑭᓄᔐᐠ ᑲᑕᔑᑫᐊᐧᐨ, ᑌᐯᐤ ᐅᑕ 
ᐱᐊᐧᐱᑯᐣ ᐊᒋᑲᑌᑭᐣ ᑫᐅᒋᐊᓱᐢᑲᓂᐊᐧᐠ (ᐁᑲᐧ ᐅᒪ 
ᐱᐊᐧᐱᑯᐠ ᐊᒥᐅᒪ ᓂᐦᐱ ᑫᐅᒋᓴᐸᐧᔑᑲᐃᐧᐠ ᒥᑲᓇᐠ) ᐁᑲᐧ 
ᐊᔓᑲᓇᑎᑯᐠ. ᐁᑲᐧ ᐁᑲ ᐅᓴᑦ ᒋᒪᐦᒋᓭᑭᐣ ᑫᑯᓇᐣ, ᒥᐡᑯᐨ 
ᑲᐧᔭᐠ ᐅᑭᒪᐃᐧ ᐅᓇᒋᑫᐃᐧᓇᐣ ᒋᐱᒥᓂᓴᐦᐃᑲᑌᑭᐣ, ᐃᒪ ᐅᑕ 
ᑌᐯᐤ ᑲᐃᔑᑕᓇᓄᑭᓇᓂᐊᐧᐠ, ᒥᓇ ᒋᐊᐸᑕᑭᐣ ᐊᔕᔾ 
ᑲᑕᑲᐧᑭᐣ ᒥᑲᓇᐣ ᒥᓇ ᐊᔓᑲᓇᑎᑯᐣ, ᐁᑲᐧ ᑲᔦ ᐊᐦᑭᐃᐧ 
ᓇᓇᑲᒋᒋᑫᐃᐧᓇᐣ ᒋᐊᐸᑕᑭᐣ ᒣᑲᐧᐨ ᐱᒥ ᐊᓄᑭᓇᓂᐊᐧᐠ ᒥᓇ 
ᐱᒥ ᒥᑲᓇᑲᓂᐊᐧᐠ. ᒥᐡᑯᐨ ᑭᔭᐱᐨ ᐅᒪ ᑭᓄᔐᐠ ᒋᑕᔑᑫᐊᐧᐨ, 
ᒥᓇ ᐱᑯ ᐁᑲ ᐅᓴᑦ ᒋᑭᒋᐊᐧᓇᒋᑲᑌᓂᐠ, ᐁᑲᐧ ᐁᑲ ᒥᓇ ᐅᓴᑦ 
ᒋᒣᑎᓭᐠ ᓀᑲ. ᐁᑲᐧ ᒥᓇ ᑲᐧᔭᐠ ᒋᐅᓇᑌᑭᐣ ᐊᓇᐱ ᑫᑭᔑᒋᑲᑌᐠ 
ᐃᒪ ᑲᑕᓇᓄᑭᓇᓂᐊᐧᐠ, ᐁᑲᐧ ᑕᐢ, ᐅᐁᐧ ᑲᐅᒋᑐᒋᑲᑌᐠ ᑲᐧᔭᐠ 
ᒋᑲᓇᐁᐧᐣᒋᑲᑌᓂᐠ ᐅᒪ ᑭᓄᔐᐠ ᑲᑕᔑᑫᐊᐧᐨ ᐁᑲ ᒪᐊᐧ ᐅᐁᐧ 
ᑭᒋᓀᐣᑕᑲᐧᐣ ᒋᑐᒋᑲᑌᐠ.

ᐁᑲᐧ ᑲᐸᐡᑫᐧᐸᐦᐃᑲᑌᐠ ᐊᐦᑭ ᐃᒪ ᓇᓂᔭᐦᐃᐠ ᑕᔑᑫᐃᐧ 
ᒥᑲᓇᑫᐃᐧᓂᐠ ᑭᓄᔐᐠ ᑲᔦ ᑲᑕᔑᑫᐊᐧᐨ ᑕᐅᒋᒪᒋᑐᒋᑲᑌᓂ 
ᐅᓴᑦ ᐊᐱᐣ ᑭᔓᐊᐧᑲᒥᓂᓂᐠ, ᐁᑲ ᒥᓇ ᑕᑲᐧᓂᓂᐠ 
ᑲᐅᑕᒋᑫᐊᐧᐨ ᐁᑲᐧ ᒥᓇ ᐅᑕᔑᑫᐊᐧᓂᐊᐧ, ᐃᒪ ᐅᑕ 
ᑌᐯᐤ ᑲᐃᔑᒐᑲᐧᒐᑦᐱᔭᓂᐠ. ᐁᑲᐧ ᐁᑲ ᐅᐁᐧ ᒋᐃᔑᓭᐠ, ᑲᐧᔭᐠ 
ᒋᐱᒥᓂᓴᐦᐃᑲᑌᐠ ᑲᐃᔑᐸᑯᓭᐣᑕᑲᐧᐠ ᐸᐡᑲᐧᑕᐦᐃᑫᐃᐧᐣ 
ᒥᓇ ᐱᑯ ᑲᓇᐁᐧᐣᒋᑫᐃᐧᐣ, ᐁᑲᐧ ᐁᑲ ᒥᓇ ᐱᒋᐳᐃᐧᐣ 
ᑲᔭᒋᑲᑌᐠ ᒋᐊᐸᑕᓂᓂᐠ, ᐁᑲᐧ ᑫᒋᓇᐨ ᑲᐧᔭᐠ ᐅᓇᒋᑫᐃᐧᓇᐣ 
ᒋᓇᓇᑲᑕᐁᐧᐣᒋᑲᑌᑭᐣ, ᐁᑲ ᒋᐊᐧᓇᒋᑲᑌᐠ ᑲᐃᔑ 
ᐊᓇᒪᓂᔭᐊᐧᐨ ᑭᓄᔐᐠ ᒥᓇ ᐱᑯ ᑯᑕᑭᔭᐣ ᐱᒪᑎᓱᐃᐧᓇᐣ 
ᑲᑭᒋᓀᐣᑕᑲᐧᑭᐣ. ᐁᑲᐧ ᐅᓇᒋᑫᐃᐧᓇᐣ ᐃᐧᒋᐦᐃᐁᐧᒪᑲᓄᐣ ᐁᑲ 
ᐅᓴᑦ ᒋᓂᔓᓇᒋᒋᑲᑌᓂᐠ ᑭᓄᔐᐠ ᐅᑕᔑᑫᐃᐧᓂᐊᐧᐣ.

ᐁᑲᐧ ᓂᐦᐱᑲᐠ ᓀᑫ ᑲᑕᓇᓄᑭᓇᓂᐊᐧᐠ ᒪᐊᐧᐨ ᓂᒋᓇᑲᐧᐣ 
ᒋᒪᑭᔭᑲᓄᐊᐧᐨ ᒥᓇ ᒋᓂᔓᓇᒋᔭᑲᓄᐊᐧᐨ ᑭᓄᔐᐠ ᐅᓴᑦ 
ᑭᒋᐅᑕᐸᓇᐠ ᒥᓇ ᐊᐸᒋᒋᑲᓇᐣ ᑲᔭᐸᑕᑭᐣ ᓂᐦᐱᑲᐠ. ᐁᑲᐧ 
ᐅᐁ ᐁᑲ ᒋᐃᔑᓭᐠ, ᓂᐦᐱ ᒋᐅᑕᐱᓂᑲᑌᐠ ᒥᐡᑯᐨ ᑲᐧᔭᐠ 
ᒋᓇᓇᑲᒋᒋᑲᑌᐠ ᐁᑲ ᒥᐡᑯᐨ ᑭᓄᔐᐠ ᒋᑲᐧᐸᑲᐧᐦᐊᑲᓄᐊᐧᐨ, 
ᐁᑲᐧ ᐅᑫᐧᓂᐊᐧᐠ ᑲᐃᔑᓇᑲᒋᑐᐊᐧᐨ ᐊᓄᑭᓇᑲᓇᐠ ᐃᐧᓇᐊᐧ 
ᐅᑲᐅᑕᐱᓇᐊᐧᐣ ᒥᓇ ᐸᑲᐣ ᒋᐊᐣᑕᐃᐧ ᐊᓴᐊᐧᐨ ᑭᓄᔐᐣ 
ᐊᒪᐧᔦ ᒪᑕᓄᑭᓇᓂᐊᐧᐠ. ᐁᑲᐧ ᐅᓇᒋᑫᐃᐧᓇᐣ ᑲᐧᔭᐠ ᐊᐸᑕᑭᐣ, 
ᓇᐱᐨ ᐸᑭ ᑕᐊᐧᓇᒋᑲᓂᐊᐧᐣ, ᒥᓇ ᐱᑯ ᓇᐣᑕ ᐊᒋᓇᐃᐧᐢ 
ᐅᒪ ᒋᑕᓇᓄᑭᓇᓂᐊᐧᐠ.

ᑲᔭᒋᓭᐠ ᑭᓄᔐᐠ ᑲᑕᔑᑫᐊᐧᐨ ᑫᑯᓇᐣ ᑲᐅᔑᒋᑲᑌᑭᐣ 
ᐅᒋ ᒥᓇ ᑲᐅᒋᐊᓱᐢᑲᑕᒧᒋᑲᓂᐊᐧᐠ ᓂᐦᐱᑲᐠ

ᑲᔭᒋᓭᑭᐣ ᑭᓄᔐᐠ ᑲᑕᔑᑫᐊᐧᐨ ᐊᐱᐣ 
ᑲᐸᐡᑫᐧᐸᐦᐃᑲᑌᐠ ᐊᐦᑭᐠ

ᑲᒪᑭᔭᑲᓄᐊᐧᐨ ᒥᓇ ᑲᓂᔓᓇᒋᔭᑲᓄᐊᐧᐨ ᑭᓄᔐᐠ 
ᐃᒪ ᓀᑫ ᑲᑕᔑᑫᐊᐧᐨ ᐅᐁᐧ ᒥᑲᓇᑫᐃᐧᐣ ᐅᒋ

ᐁᑲᐧ ᒣᑲᐧᐨ ᑲᐱᒥ ᐊᓄᑭᓇᓂᐊᐧᐠ ᐅᒪ ᑲᐅᒋᐊᓱᐢᑲᓂᐊᐧᐠ 
ᓇᐱᐨ ᒥᐡᑕᐦᐃ ᑫᑯᓇᐣ ᑕᐊᔭᐊᐧᓄᐣ ᓂᐦᐱᑲᐠ, ᑐᑲᐣ ᒪᐊᐧᐨ 
ᒋᐊᐧᓇᐦᐃᑯᐊᐧᐨ ᑭᓄᔐᐠ ᒥᓇ ᒋᐊᒋᓭᓂᐠ ᑲᑕᔑᑫᐊᐧᐨ. ᐁᑲᐧ 
ᐊᐦᐃ ᑕᐅᒋᑭᑫᐣᑕᑲᐧᐣ ᐊᓂᐣ ᒥᓂᑯᐠ ᑫᑯᓇᐣ ᑫᐊᔭᓂᑫᐧᐣ 
ᐃᒪ ᑲᑕᔑᑫᐊᐧᐨ ᐁᑲᐧ ᐊᓂᐣ ᒥᓇ ᒥᓂᑯᐠ ᑫᐱᒥᓂᓭᓂᑫᐧᐣ. 
ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᒪᐡᑯᔑᐣ ᓇᐣᑕ ᑕᐅᒋᓂᑕᐃᐧᑭᓄᐣ 
ᓇᐣᑕ ᐊᐱᐣ ᒋᐊᒍᓭᓂᐠ ᑭᓄᔐᐠ ᑲᑕᔑᑫᐊᐧᐨ. ᐁᑲᐧ ᐁᑲ 
ᐅᐁᐧ ᒋᐃᔑᓭᐠ, ᑲᐧᔭᐠ ᑫᑯᓇᐣ ᒋᓇᓇᑲᒋᒋᑲᑌᑭᐣ ᒥᓇ ᑲᐧᔭᐠ 
ᐊᓄᑭᐃᐧᐣ ᑲᐃᔑᐸᑯᓭᐣᑕᑲᐧᐠ ᒋᐊᐸᑕᐠ. ᐁᑲᐧ ᐅᓇᒋᑫᐃᐧᓇᐣ 
ᑕᐃᐧᒋᐦᐃᐁᐧᒪᑲᓄᐣ, ᓇᐣᑕ ᑲᔦ ᐊᒋᓇᐃᐧᐢ ᒋᐱᒪᓄᑲᑌᐠ.

ᑲᔭᒋᓭᑭᐣ ᑭᓄᔐᐠ ᑲᑕᔑᑫᐊᐧᐨ ᐊᐱᐣ ᑫᑯᐣ 
ᑲᔭᐸᒋᒋᑲᑌᑭᐣ ᒣᑲᐨ ᑲᐱᒥ ᒥᑲᓇᑲᓂᐊᐧᐠ ᐃᒪ 
ᐊᔓᑲᓇᑎᑯᐠ ᑲᐃᔑᐊᓴᑲᓄᐊᐧᐨ

ᓂᐦᐱ – ᑭᓄᔐ ᐁᑲᐧ ᑭᓄᔐᐠ ᑲᑕᔑᑫᐊᐧᐨ

ᑲᔦᐱᑯ ᐊᐧᓇᒋᑫᐃᐧᓇᐣ ᐁᑲᐧ ᒥᓇ ᐅᓇᒋᑫᐃᐧᓇᐣ

ᐁᑲᐧ ᓇᓇᑲ ᐃᔑᓇᑲᐧᐣ ᐃᒪ ᑲᐃᔑᓂᐦᐱᐊᐧᐠ, ᐊᑎᐟ ᒥᓇ 
ᑭᐡᑲᔭᐊᐧᐊᐧᐣ, ᐁᑲᐧ ᒥᓇ ᒐᑲᐧᑲᑦᐱᔭᐊᐧᐣ ᑲᐃᔑᑭᔑᒋᐊᐧᐠ ᒥᓇ 
ᐃᒪ ᑲᐃᔑᐱᒥᒋᐊᐧᐠ ᐁᑲᐧ ᒪᐊᐧᐨ ᐅᑫᐧᓂᐊᐧᐣ ᑭᒋᓀᐣᑕᑲᐧᓄᐣ 
ᒋᑕᑲᐧᓂᓂᑭᐣ ᑭᓄᔐᐠ ᑲᑕᔑᑫᐊᐧᐨ. ᐁᑲᐧ ᑭᐡᐱᐣ ᐊᐱᐣ 
ᐊᓄᑭᓇᓂᐊᐧᐠ ᓇᐣᑕ ᐊᐱᐣ ᑕᐅᒋᒪᔭᑭᒋᐊᐧᐣ, ᒥᓇ 
ᑫᑯᓇᐣ ᒋᐊᓂ ᒥᔑᓇᑎᑭᐣ ᐁᑲᐧ ᒋᒪᔭᑭᓭᐠ ᑲᐃᔑ ᐱᒥᒋᐊᐧᐠ, 
ᐁᑲᐧ ᐊᒥᐁᐧ ᐊᐱᐣ ᑭᓇᐧᑲᐡ ᒋᐱᒥᓭᑭᐣ ᑫᑯᓇᐣ ᐅᓴᑦ 
ᐊᔓᑲᓇᑎᑯᐠ ᑲᑭᐊᓴᑲᓄᐊᐧᐨ. ᐁᑲᐧ ᐊᔓᑲᓇᑎᑯᐠ ᑲᔦ 
ᑕᒪᔭᑭᓭᓂ ᐊᐸᑎᓯᐊᐧᐨ ᑌᐯᐤ ᐅᑕ ᑲᐃᔑᒋᐊᐧᐠ. ᐁᑲᐧ 
ᐁᑲ ᐅᐁᐧ ᒋᐃᔑᓭᐠ, ᑲᐧᔭᐠ ᐅᓇᒋᑫᐃᐧᓇᐣ ᒋᐊᐸᑕᑭᐣ 
ᐁᑲ ᒥᓇ ᒋᐊᒍᓭᐠ ᓀᑲ ᑲᔭᐸᒋᑐᐊᐧᐨ ᑭᓄᔐᐠ ᐁᑲ ᒥᓇ 
ᒥᐡᑕᐦᐃ ᒋᐊᐧᓇᒋᑲᑌᐠ ᑲᐃᔑᐱᒥᒋᐊᐧᐠ. ᐁᑲᐧ ᐅᑫᐧᓂᐊᐧᐠ 
ᐊᔓᑲᓇᑎᑯᐠ ᐅᓇᓴᑲᓄᐊᐧᐨ, ᓇᐣᑕ ᑲᔦ ᑕᐃᔑᓭᓂ 
ᒋᓇᐊᐧᒋᑲᑌᓂᐠ ᐅᑫᐧᓂᐊᐧᐠ ᑭᓄᔐᐠ ᑲᑕᔑᑫᐊᐧᐨ, ᐃᒪ 
ᐅᑕ ᑌᐯᐤ ᒪᔭᑦ ᑲᑕᓇᓄᑭᓇᓂᐊᐧᐠ. ᐁᑲᐧ ᐅᑫᐧᓂᐊᐧᐣ 
ᓇᐱᐨ ᐸᑭ ᑕᔭᒋᓭᐊᐧᓄᐣ ᐁᑲ ᑲᐃᐧᐣ ᑕᐊᐧᓇᒋᑲᑌᓯᐣ 
ᑭᓂᔐᐠ ᐅᑕᔑᑫᐃᐧᓂᐊᐧᐣ. ᐁᑲᐧ ᐃᒪ ᑕᔑᓂ ᑲᐃᐧ 
ᐅᒋᐊᓱᐢᑲᓂᐊᐧᐠ, ᐊᐧᓇᒋᑫᐃᐧᓇᐣ ᑭᓇᐧᑲᐢ ᑕᐱᒥᓯᐊᐧᓄᐣ 
ᐁᑲᐧ ᑲᐃᐧᐣ ᑕᑭᒥᓂᓂᑲᑌᐊᐧᓯᓄᐊᐧᐣ. ᐁᑲᐧ ᐅᒪ ᐊᒋᓇᐃᐧᐢ 
ᑲᐅᒋᐊᓱᐢᑲᓂᐊᐧᐠ, ᐊᐧᓇᒋᑫᐃᐧᓇᐣ ᑕᐱᒥᓭᐊᐧᓄᐊᐧᐣ ᒣᑲᐧᐨ 
ᐊᑌᑭᐣ ᐊᓱᐢᑲᐃᐧᓇᐣ ᐸᓂᒪ ᐱᑯ ᐅᑕᐱᓂᑲᑌᑭᐣ ᑲᐃᒋᑲᑌᐠ.

ᐁᑲᐧ ᐅᑫᐧᓂᐊᐧᐣ ᐊᔓᑲᓇᑎᑯᐣ ᑲᔭᐸᑕᑭᐣ ᓇᐣᑕ 
ᐊᐱᐣ ᐅᑲᑭᐸᑯᐡᑲᑯᓇᐊᐧ ᑭᓄᔐᐠ ᐁᑲ ᒋᑭᓇᑕᑫᐊᐧᐨ 
ᐅᑕᔑᑫᐃᐧᓂᐊᐧ. ᐁᑲᐧ ᐁᑲ ᐅᐁᐧ ᒋᐃᔑᓭᐠ, 
ᑕᐃᔑᓇᑯᔭᑲᓄᐊᐧᐠ ᐊᔓᑲᓇᑎᑯᐠ ᒋᒪᑭᐃᐧᐸᓀᓭᐊᐧᐨ 
ᑭᓄᔐᐠ ᑫᐃᔑᐱᒪᑎᑫᐊᐧᐨ. ᐁᑲᐧ ᐅᑫᐧᓂᐊᐧᐣ ᐅᓇᒋᑫᐃᐧᓇᐣ 
ᐊᐸᒋᒋᑲᑌᑭᐣ, ᓇᐱᐨ ᐸᑭ ᑫᓄᔐᐠ ᐅᑲᐊᐧᓇᐦᐃᑯᓇᐊᐧ.

ᐁᑲᐧ ᐊᐱᐣ ᑲᒪᔭᑭᓭᐠ ᐃᒪ ᓂᐦᐱᑲᐠ ᐊᒥᐁᐧ ᐊᐱᐣ ᐁᐃᔑᓭᓂᐠ 
ᐁᐊᐧᓇᒋᑲᑌᓂᐠ ᑭᓄᔐᐠ ᑲᑕᔑᑫᐊᐧᐨ, ᒥᓇ ᑲᐅᑕᒋᑫᐊᐧᐨ 
ᐁᑲᐧ ᑲᐃᓇᑕᑫᐊᐧᐨ. ᐁᑲᐧ ᒥᑲᓇᑫᐃᐧᐣ ᓇᐣᑕ ᑲᔦ 
ᐅᑲᐊᐧᓇᐁᐧᐸᐦᐊᐣ ᑲᐃᔑᒋᐊᐧᓂᓂᐠ, ᒥᓇ ᒋᐅᒋᓴᑭᒋᐊᐧᓂᓂᐠ 
ᒥᓇ ᑲᔭᐱᑕᑲᒥᓂᓂᐠ ᐁᑲᐧ ᑲᑕᔑᑫᐊᐧᐨ. ᐁᑲᐧ ᐅᓇᒋᑫᐃᐧᓇᐣ 
ᑲᐧᔭᐠ ᐱᒥᓂᓴᐦᐃᑲᑌᑭᐣ ᑲᐃᐧᐣ ᑕᐊᐧᓇᒋᑲᑌᐊᐧᓯᓄᐣ 
ᑲᐃᔑᒋᐊᐧᐠ ᒥᓇ ᓀᑲ ᓇᐱᐨ ᐸᑭ ᑫᑯᓇᐣ ᑕᐊᐧᓇᒋᑲᑌᐊᐧᓄᐣ.

ᑲᔭᒋᓭᑭᐣ ᑭᓄᔐᐠ ᑲᑕᔑᑫᐊᐧᐨ ᐊᐱᐣ ᐁᐦᐊᐣ 
ᐊᔓᑲᓇᑎᑯᐣ ᑲᔭᓯᒪᑲᓄᓂᐨ

ᑲᔭᒋᓭᑭᐣ ᑭᓄᔐᐠ ᑲᐅᒋᐱᒪᑎᓱᐊᐧᐨ, 
ᑲᐅᒋᓂᑕᐃᐧᑭᐊᐧᐨ ᐅᓴᑦ ᐅᑫᐧᓂᐊᐧᐣ 
ᐊᔓᑲᓇᑎᑯᐣ

ᑲᔭᒋᓭᑭᐣ ᑭᓄᔐᐠ ᑲᑕᔑᑫᐊᐧᐨ ᐃᒪ ᓀᑫ 
ᓂᐦᐱᑲᐠ ᒪᔭᑦ ᑲᑕᓇᑕᑫᐊᐧᐨ

ᐁᑲᐧ ᒥᑲᓇᑫᐃᐧᐣ ᓇᐱᐨ ᒥᐡᑕᐦᐃ ᑫᑯᓇᐣ ᑕᐅᒋᐊᔭᐊᐧᓄᐣ 
ᐸᑭᑎᓇᒧᐃᐧᓂᐠ ᒥᓇ ᑲᐱᒪᓯᑭᐣ ᑫᑯᓇᐣ, ᐁᑲᐧ ᑲᔦ 
ᒋᐊᐧᓇᒋᑫᒪᑲᑭᐣ ᓂᐦᐱᑲᐠ ᒥᓇ ᑭᓄᔐᐠ ᑲᑕᔑᑫᐊᐧᐨ. ᐁᑲᐧ 
ᐁᑲ ᐅᐁᐧ ᒋᐃᔑᓭᐠ, ᑲᐧᔭᐠ ᐊᐧᐁᐧᓇᒋᑫᐃᐧᐣ ᒋᑲᐧᔭᑎᓂᑲᑌᐠ 
ᒥᓇ ᒋᐊᓄᑭᑲᒋᑲᑌᐠ. ᐁᑲᐧ ᐅᐁᐧ ᐊᐧᐁᐧᓇᒋᑫᐃᐧᐣ, 
ᒋᑲᓇᐊᐧᐸᒪᑲᓄᐊᐧᐨ ᑲᔦ ᐅᑕᐸᓇᐠ ᑲᔭᐸᒋᓯᐊᐧᐨ, ᒥᓇ 
ᐱᑯ ᒋᐊᓄᑲᑌᐠ ᐁᑲ ᒥᐡᑕᐦᐃ ᑫᑯᓇᐣ ᒋᐃᓇᑯᑌᑭᐣ 
ᓂᐦᐱᑲᐠ ᒣᑲᐧᐨ ᑲᔦ ᑲᑭᒋᓄᑎᐠ. ᐁᑲᐧ ᐅᐁᐧ ᑐᒋᑲᑌᐠ ᒪᐊᐧᐨ 
ᑲᐧᔭᐠ ᑕᑲᐁᐧᐣᒋᑲᑌᐊᐧᓄᐣ ᑭᓄᔐᐠ ᑲᑕᔑᑫᐊᐧᐨ ᒥᓇ ᑲᐧᔭᐠ 
ᒋᐃᓇᑲᒥᐠ ᓂᐦᐱ.

ᑲᔭᒋᓭᑭᐣ ᑭᓄᔐᐠ ᑲᑕᔑᑫᐊᐧᐨ ᑐᑲᐣ 
ᑲᐸᑭᑎᓇᒧᑕᒧᐊᐧᐨ ᒥᓇ ᑫᑯᓇᐣ ᑲᐱᐊᐧᓯᑭᐣ

ᐁᑲᐧ ᓇᓂᔭᐦᐃᐠ ᓂᐦᐱᑲᐠ ᑭᓄᔐᐠ ᐅᑲᒪᑭᐦᐃᑯᓇᐊᐧ 
ᑲᐸᑭᓯᑲᓂᐊᐧᓂᓂᐠ ᐊᐱᐣ ᑲᓂᑲᐦᑲᒥᑭᓭᓂᐠ ᐊᒥᐁᐧᓂ 
ᑫᒪᑭᐦᐃᑯᐊᐧᐨ ᒥᓇ ᑭᓂᓯᑯᐊᐧᐨ ᐅᓴᑦ ᐁᓱᑲᓀᓯᓂᐠ ᐁᑲᐧ 
ᒥᓇ ᐅᓴᑦ ᐁᑭᐯᔑᓇᑯᓯᐊᐧᐨ. ᐁᑲᐧ ᐁᑲ ᐅᐁᐧ ᒋᐃᔑᓭᐠ, 
ᑕᐸᑭᓯᑲᓂᐊᐧᐣ ᐁᑕ ᑭᐡᐱᐣ ᐅᓴᑦ ᒥᔕᑭᐣ ᑫᑯᓇᐣ ᑐᑲᐣ 
ᑭᒋᐊᓯᓂᐠ. ᐁᑲᐧ ᒥᓇ ᐸᑭᓯᑫᐃᐧᐣ ᒥᓇ ᐊᔭᒥᐦᐃᑐᐃᐧ ᐅᑭᒪᐃᐧ 
ᐊᐧᐁᐧᓇᒋᑫᐃᐧᐣ ᒋᐅᔑᒋᑲᑌᐠ ᐁᑲᐧ ᑫᒋᓇᐨ ᒋᐱᒥᓂᓴᐦᐃᑲᑌᐠ. 
ᐁᑲᐧ ᐅᑫᐧᓂᐊᐧᐣ ᐅᓇᒋᑫᐃᐧᓇᐣ ᐊᐦᐃ ᑲᔦ ᑕᐸᑯᓭᐣᑕᑲᐧᐣ 
ᐁᑲ ᐅᓴᑦ ᒋᑭᒋᓇᓇᑲᐦᒥᑭᓭᐠ ᐁᑲᐧ ᒥᓇ ᐁᑲ ᒥᐡᑕᐦᐃ 
ᒋᑭᒋᐸᑭᓯᑲᓂᐊᐧᐠ, ᑕᐱᐡᑯᐨ ᐃᐁᐧ ᑭᓄᔑᐃᐧᐱᒧᒋᑫᐃᐧᐣ 
ᐁᑲᐧ ᑭᒋᑲᒥᐃᐧ ᑲᓇᑕ ᐅᑐᓇᒋᑫᐃᐧᓂᐊᐧ ᑲᐃᓇᑌᐠ 
ᒋᐊᐸᑕᓂᓂᐠ, ᐁᑲᐧ ᐅᓴᑦ ᒋᐊᐧᓇᐦᐃᑲᓄᐊᐧᐨ ᑭᓄᔐᐠ.

ᐸᑭᓯᑫᐃᐧᐣ ᐅᑲᒪᑭᐦᐃᑯᓇᐊᐧ ᒥᓇ ᒋᓂᓯᑯᐊᐧᐨ 
ᑭᓄᔐᐠ

ᓂᐦᐱ – ᑭᓄᔐ ᐁᑲᐧ ᑭᓄᔐᐠ ᑲᑕᔑᑫᐊᐧᐨ

ᑲᔦᐱᑯ ᐊᐧᓇᒋᑫᐃᐧᓇᐣ ᐁᑲᐧ ᒥᓇ ᐅᓇᒋᑫᐃᐧᓇᐣ

ᑫᑯᓇᐣ ᑲᐅᒋᒪᒋᒋᑫᒪᑲᑭᐣ
ᐁᑲᐧ ᑭᐡᐱᐣ ᑲᐧᔭᐠ ᐅᓇᒋᑫᐃᐧᓇᐣ ᐊᐸᑕᑭᐣ, ᐁᑲᐧ ᒥᓇ ᐅᑫᐧᓂᐊᐧᐣ ᑫᑯᓇᐣ ᓇᐣᑕ ᒪᒋᑐᑕᐁᐧᒪᑲᑭᐣ ᑐᑲᐣ ᐊᐱᐣ ᑭᓇᐧᑲᐢ ᒥᑲᓇ 
ᐊᐸᒋᒋᑲᑌᐠ ᐊᒥᐁᐧ ᑫᐃᔑᓭᐠ ᒥᐡᑯᐨ ᑲᐧᔭᐠ ᒋᐱᒥᓇᓇᑲᒋᒋᑲᓂᐊᐧᐠ, ᒥᓇ ᐱᑯ ᒋᐊᒍᓂᑲᑌᑭᐣ ᑫᑯᓇᐣ ᑲᐃᐧᒪᒋᒋᑫᒪᑲᑭᐣ ᐅᒪ 
ᑲᐃᔑᐱᒪᑕᒧᐠ ᒥᑲᓇ. ᐁᑲᐧ ᐅᐁᐧ ᒥᑲᓇᑫᐃᐧᐣ ᑕᐊᐧᓇᒋᑫᒪᑲᐣ ᐁᐦᐊᐠ ᑭᓄᔐᐠ ᐅᑕᔑᑫᐃᐧᓂᐊᐧᐠ ᒥᓇ ᐱᑯ ᐅᐁᐧ ᓂᐦᐱ ᑲᐃᔑᑕᑲᐧᐠ 
ᐁᑲᐧ ᒥᓇ ᐊᒥᐅᒪ ᑫᐅᒋᑭᑫᐣᑕᑲᐧᐠ ᐊᓂᐣ ᑫᔭᐱᑕᑲᒪᓂᓂᑫᐧᐣ ᐃᐡᑲᐧ ᒥᑲᓇᑲᓂᐊᐧᐠ. ᐁᑲᐧ ᑭᓄᔐᐠ ᑲᐅᒋᐱᒪᒋᐦᐅᐊᐧᐨ ᒥᓇ 
ᑲᐅᒋᓂᑕᐃᐧᑭᐦᐃᑐᐊᐧᐨ ᑲᔦ ᒥᐡᑕᐦᐃ ᑕᐊᐧᓇᒋᑲᑌᓂ ᐅᓴᑦ ᐊᐱᐣ ᒥᔑᐣ ᐊᐃᐧᔭᐠ ᒋᐊᐸᒋᑐᐊᐧᐨ ᐅᐁᐧ ᒥᑲᓇᓂ. ᐁᑲᐧ ᐊᒥᐁᐧ 
ᑲᐅᒋᑭᒋᓀᐣᑕᑲᐧᑭᐣ ᐅᓇᒋᑫᐃᐧᓇᐣ ᒥᓇ ᐅᓇᔑᐁᐧᐃᐧᓇᐣ ᒋᐅᓇᑌᑭᐣ ᒥᓇ ᒋᐊᓄᑭᑲᒋᑲᑌᑭᐣ ᒥᐡᑯᐨ ᑲᐧᔭᐠ ᒋᑲᓇᐁᐧᐣᒋᑲᑌᓂᐠ ᑭᓄᔐᐠ 
ᑲᑕᔑᑫᐊᐧᐨ.

ᐁᑲᐧ ᐅᐁᐧ ᒥᑲᓇᑫᐃᐧᐣ ᐊᐦᐃᐣ ᑕᔑᑫᐃᐧᓇᐣ ᑲᐯᔑᓇᑲᐧᓄᐣ 
ᓇᐣᑕ ᑲᔦ ᐊᓄᑭᓇᑲᓇᐠ ᑕᐅᒋᔕᐊᐧᐠ ᒋᐊᐣᑕᐃᐧ 
ᑲᐧᐡᑫᐧᐱᒋᑫᐊᐧᐨ. ᒪᐊᐧᐨ ᒥᐡᑕᐦᐃ ᑕᑲᐧᐡᑫᐧᐱᒋᑲᓂᐊᐧᐣ, 
ᓴᑯᐨ, ᐅᐁᐧ ᑲᐅᒋᔑᓭᐠ ᐊᐱᐣ ᑲᒥᑲᓇᐊᐧᐠ. ᐁᑲᐧ ᒥᓇ ᐸᑲᐣ 
ᑭᓄᔐᐠ ᒥᓇ ᐊᐃᐧᔭᔑᔕᐠ ᑕᐱᑕᑯᓇᑲᓄᐊᐧᐠ ᓇᐣᑕ 
ᑕᐱᑕᑯᔑᓂᐊᐧᐠ ᐁᑲᐧ ᐊᑯᓱᐃᐧᓇᐣ ᐅᑲᑕᑯᑐᓇᐊᐧ. 
ᐁᑲᐧ ᑫᒋᓇᐨ ᐅᓇᒋᑫᐃᐧᓇᐣ ᒋᐊᔭᑭᐣ, ᑐᑲᐣ ᐊᒋᓇᐃᐧᐢ 
ᒋᐅᑕᐱᓂᑲᑌᑭᐣ ᐊᓄᑭᐃᐧ ᐊᐸᒋᒋᑲᓇᐣ ᒥᓇ ᒋᐅᓇᒋᑲᑌᑭᐣ 
ᐅᓇᔑᐁᐧᐃᐧᓇᐣ ᐊᓄᑭᓇᑲᓇᐠ ᑫᐱᒥᓂᔕᐦᐊᒧᐊᐧᐨ, ᒥᐡᑯᐨ 
ᒋᐊᒍᓂᑲᑌᑭᐣ ᐅᑫᐧᓂᐊᐧᐣ ᑫᐊᐧᓇᐦᐃᑯᐊᐧᐨ ᑭᓄᔐᐠ.

ᐁᑲᐧ ᐊᐱᐣ ᐱᒋᐳᐊᐧᐳᐣ ᑲᑲᐧᓇᐱᓭᑭᐣ ᒪᐊᐧᐨ ᑕᑭᒋ 
ᒪᒐᑲᒥᒋᑫᒪᑲᐣ ᐁᑲᐧ ᐊᐱᐣ ᒋᒪᒋᑐᑕᑯᐊᐧᐨ ᑭᓂᔐᐠ ᐁᑲ 
ᑭᒋᐱᒪᒋᐦᐅᐊᐧᐨ ᐁᑲ ᒥᓇ ᒋᑭᓂᑕᐃᐧᑭᐦᐃᑐᐊᐧᐨ. ᐁᑲᐧ ᐁᑲ 
ᐅᐁᐧ ᒋᐃᔑᓭᐠ, ᑲᐧᔭᐠ ᒋᑲᐧᔭᒋᒋᑲᑌᐠ ᒥᓇ ᒋᐊᓄᑭᑲᒋᑲᑌᐠ 
ᐅᐁᐧ ᑭᒋᐃᔑᓭᐃᐧᐣ ᒥᓇ ᑲᓄᒋᑫᐃᐧᐣ ᐊᐧᐁᐧᓇᒋᑫᐃᐧᐣ. 
ᐁᑲᐧ ᐅᐁᐧ ᐊᐧᐁᐧᓇᒋᑫᐃᐧᐣ ᒋᐊᓂᒧᒋᑲᑌᐠ ᐊᓂᐣ 
ᑫᐃᔑᑲᓇᐊᐧᐸᒋᑲᑌᑭᐣ ᑲᑲᐧᓇᐱᓭᑭᐣ ᐱᒋᐳᐊᐧᐳᐣ ᐁᑲᐧ ᒥᓇ 
ᐊᐃᐧᔭᐠ ᑲᐧᔭᐠ ᒋᑭ ᑭᐦᑭᓄᐦᐊᒪᐊᐧᑲᓄᐊᐧᐨ ᑫᑐᑕᒧᐊᐧᐨ. ᐁᑲᐧ 
ᑲᐧᔭᐠ ᐊᐧᐁᐧᓇᒋᑫᐃᐧᐣ ᑕᑲᐧᐠ, ᒪᐊᐧᐨ ᐱᑯ ᐸᑭ ᑕᑐᒋᑫᒪᑲᐣ 
ᑭᐡᐱᐣ ᐱᒋᐳᐊᐧᐳᐣ ᓯᑭᓭᑭᐣ ᓇᐣᑕ ᑲᐧᓇᐱᓭᑭᐣ.

ᑲᔭᒋᓭᑭᐣ ᑭᓄᔐᐠ ᑲᑕᔑᑫᐊᐧᐨ ᐅᐱᒪᒋᐦᐅᐃᐧᓂᐊᐧᐠ 
ᐁᑲᐧ ᑲᐅᒋᓂᑕᐃᐧᑭᐦᐃᑐᐊᐧᐨ ᒥᐡᑯᐨ ᑲᐧᔭᐠ 
ᒋᑲᓇᐊᐧᐸᒋᑲᑌᓂᐠ ᐁᑲ ᒥᐡᑕᐦᐃ ᒋᐊᐧᓇᐦᐊᑲᓄᐊᐧᐨ

ᑲᔭᒋᓭᑭᐣ ᑭᓄᔐᐠ ᑲᑕᔑᑫᐊᐧᐨ ᑐᑲᐣ 
ᑲᐅᒋᐱᒪᑎᓱᐊᐧᐨ ᐊᐱᐣ ᑲᑲᐧᓇᐱᓭᓂᑭᐣ 
ᐱᒋᐳᐊᐧᐳᐣ ᒥᓇ ᑯᑕᑭᔭᐣ ᑫᑯᓇᐣ

ᓇᓇᑲ ᐊᐧᓇᒋᑫᐃᐧᓇᐣ
ᐁᑲᐧ ᓇᓇᑲ ᑫᑯᓇᐣ ᑲᐅᔑᒋᑲᑌᑭᐣ, ᐊᐦᐃ ᑲᔦ ᑕᔑᑫᐃᐧᐣ ᒥᑲᓇᑫᐃᐧᐣ (ᒪᒪᐤ) ᑲᐃᒋᑲᑌᐠ, ᒪᐊᐧᐨ ᓂᒋᓇᑲᐧᐣ ᒋᐊᐧᓇᒋᑲᑌᓂᐠ ᐅᑫᐧᓂᐊᐧᐠ 
ᑭᓄᔐᐠ ᑲᑕᔑᑫᐊᐧᐨ ᐅᓴᑦ ᐊᐱᐣ ᑲᔦ ᑲᐅᒋᐊᒋᒋᐊᐧᓂᓂᐠ ᑲᑕᔑᑫᐊᐧᐨ ᐊᐦᐃ ᐅᑕ ᑲᑐᒋᑫᒪᑲᑭᐣ ᐊᓱᐢᑲᐃᐧᓇᐣ ᓇᐣᑕ ᐊᔓᑲᓇᑎᑯᐣ. 
ᐁᑲᐧ ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᒪᐊᐧᐨ ᒥᐡᑕᐦᐃ ᑕᐊᐧᓇᓭᐊᐧᐣ ᑭᓄᔐᐠ ᑲᑕᔑᑫᐊᐧᐨ, ᒥᓇ ᐊᓄᑭᐃᐧᐣ, ᒥᓇ ᑲᐅᑕᒋᑫᐊᐧᐨ, ᒥᓇ 
ᐊᐦᑭᓂ ᑲᐅᒋᒪᔭᑭᓇᑲᓂᓂᐠ ᐃᒪ ᓇᓀᐤ. ᐁᑲᐧ ᐸᓂᒪ ᑕᑭᑫᐣᑕᑲᐧᐣ ᐊᓂᐣ ᑫᐃᔑᓇᑲᐧᓂᓂᑫᐧᐣ ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᐁᑲᐧ 
ᐊᓂᐣ ᒥᓇ ᒥᓂᑯᐠ ᑫᐱᒪᓄᑭᓇᓂᐊᐧᓂᓂᑫᐧᐣ ᑲᐃᐧᒥᑲᓇᑲᓂᐊᐧᐠ ᒥᓇ ᑲᐃᐧᐅᒋᐊᓱᐢᑲᓂᐊᐧᐠ, ᑭᐡᐱᐣ ᑲᔦ ᐊᒋᓇᐃᐧᐢ ᓇᐣᑕ ᑭᓇᐧᑲᐢ 
ᑭᔭᐸᑕᓂᓂᐊᐧᑫᐧᐣ ᐊᓱᐢᑲᐃᐧᓇᐣ.

ᐁᑲᐧ ᐁᑲ ᐅᐁᐧ ᒋᐃᔑᓭᐠ, ᐱᓇᒪ ᑲᑭᓇ ᐊᓄᑭᐃᐧᓇᐣ ᑕᑲᓇᐊᐧᐸᒋᑲᑌᐊᐧᓄᐣ ᒥᓇ ᐅᓇᒋᑫᐃᐧᓇᐣ ᒋᑕᑲᐧᑭᐣ, ᐃᒪ ᐅᑕ 
ᑲᐃᐧᐅᒋᐊᓱᐢᑲᓂᐊᐧᐠ ᓂᐦᐱᑲᐠ, ᒥᓇ ᑲᐃᔑᒣᑎᓭᐠ ᓀᑲ ᒥᓇ ᑲᐧᔭᐠ ᐊᐦᑭ ᒋᐱᒥ ᓇᓇᑲᒋᒋᑲᑌᐠ. ᐁᑲᐧ ᐅᑫᐧᓂᐊᐧᐣ ᐅᓇᒋᑫᐃᐧᓇᐣ ᑲᐧᔭᐠ 
ᑕᔭᐸᒋᒋᑲᑌᐊᐧᓄᐣ ᒥᓇ ᒋᐱᒥᓂᔕᐦᐃᑲᑌᑭᐣ ᐸᑯᓭᐣᒋᑫᐃᐧᓇᐣ, ᑐᑲᐣ ᐃᒪ ᓇᑯᒋᑫᐃᐧᐣ ᑲᐃᔑᑕᑲᐧᐠ.

ᓂᐦᐱ – ᑭᓄᔐ ᐁᑲᐧ ᑭᓄᔐᐠ ᑲᑕᔑᑫᐊᐧᐨ

ᑫᑲᓄᓇᐨ ᐑᐣᑕᒪᑫᐏᓇᐣ
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ 
ᑲᐱᒪᓄᑮᑕᒧᐘᐨ ᐊᓇᐲ ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ 
ᐃᑭᑐᐏᐣ.

ᐲᐘᐱᑯᐣᐠ: eaisinput@martenfallsaccessroad.ca

ᑭᑐᐏᓂᐠ: 1-800-764-9114

ᐲᐘᐱᐠ: eais.martenfallsaccessroad.ca

ᐊᐘᔑᒣ ᓇ ᑭᐑᑭᑫᐣᑕᐣ?
ᑭᐡᐱᐣ ᒋᑫᐣᑕᒧᐘᓀᐣ ᑭᔭᐱᐨ ᐁᐏᑭᑫᐣᑕᒪᐣ ᐅᐍ ᑲᑕᔑᒋᑲᑌᐠ, ᓇᐱᑲᓇᐘᐸᑕᐣ ᐃᐍ ᐏᑕᒪᑫᐏᐣ ᑲᑕᑿᐠ ᐃᒪ ᐊᔑᓂᑫᐏᓂᐠ 
ᐃᐡᑿᔭᐨ ᐱᑿᑕᐦᑭᐠ ᒣᒣᒋᑲᒋᑫᐏᓂᐠ/ᐸᑲᒥᐡᑲᑫᐏᓂᐠ ᐘᐸᒋᑫᐏᐣ᙮ 


